
XXI ғасырдағы медицина саласының ең өзекті проблемаларының бірі жүрек жеткіліксіздігі және 

жүрек аурулары болып табылады. Проблеманы шешу үшін дәрілік препараттар және операциялық ем 
шаралары қолданылып келеді, cтресс, ашуланшақтық, қорқыныш, мазасыздық, қайғы, депрессиялық 
күйлер сияқты күшті эмоциялардың болуы жүрек ауруларының дамуын, қан тамырларының зақымда-
луын, гипертонияны т.б. проблемаларды тудырады. Қазіргі заманғы медицина өзінің арсеналында осын-
дай ауруларға көмектесетін дәрі-дәрмектердің үлкен жиынтығына ие. Бірақ, бұл препараттар, әдетте, 
адамның басқа мүшелері мен жүйелерінде проблемалар тудыратын бірқатар жанама әсерлерге ие.  

Адам денсаулығы тікелей жүрек жұмысына байланысты. Жүрек сорғы рөлін атқарады, қан 
айналымы жүйесінде үздіксіз қан айналымын және ағзалар мен ұлпаларға қоректік заттар мен оттегіні 
жеткізуді қамтамасыз етеді. Стресс немесе физикалық жүктеме кезінде оның жұмысы бірден өзгереді: 
жиырылу саны арта түседі. 

Жүрек меридианы (С) Инь-меридиандар жүйесіне жатады, жұп меридиан. Меридиандағы энергия 
бағыты – орталықтан тепкіш болып табылады. Максималды белсенділік уақыты – 11.00-13.00 сағат 
аралығында, минималды белсенділік уақыты – 23.00-01.00 сағат аралығында. Жүрек меридианында 
энергияның артықшылығынан: жүрек аймағында, иық белдеуінде, білекте ауырсыну, кеуде мен аяқ-
қолдарда ауырлық сезімі, гиперемияланған бет-әлпеті, кейде жоғары температура, қозғыштықтың 
жоғарылауы, ауыз құрғауы байқалады. Ал, энергияның жеткіліксіздігінен: жаттығу кезінде ентігу, 
жүрек соғысы, депрессия, қорқыныш, қайғылы көңіл-күй, бозғылт бет-әлпеті, иықтың ішкі бетінің 
ұйып қалуы, қан айналымының жеткіліксіздігіне байланысты бас айналу болады. 

Шығыс медицинасының тұжырымдамаларына сәйкес жүрек меридианы – функционалды жүйе 
болып табылады, негізінен жүрек пен қан айналымының функционалды жағдайларына әсер ете алады. 
Сонымен қатар, ежелгі ұғымдар бойынша жүрек бақылауымен – сана, ақыл-ой белсенділігі, сезім мен 
эмоциялар реттеледі. Жүрегі сау болғанда адам көңілді және өмірге құштар бола алады, ал 
нашарлағанда – тітіркенгіштік, енжарлық, төмен белсенділік, шешімсіздік байқалады. Осыған 
байланысты жүрек меридианының бионүктелерін әртүрлі эмоционалды-стресстік бұзылуларды, 
невроздарды, депрессияны және басқа да функционалды ауруларды емдеуде де қолданады. 

Жүрек меридианының бионүктелеріне массаж жасалғанда жүрек-қан тамыр жүйесінің 
функционалдық бұзылыстарына, невроздарға, естен тану және бас айналу кезінде жағымды әсер 
ететіні жайлы көп мәліметтер бар. Сонымен қатар, психо-эмоционалды бұзылулар да (қорқыныш, 
үрей, көңілсіздік т.б.) белгілі бір дәрежеде ретке келеді. Алайда, жүрек меридианынына жасалатын 
массаждың – организмнің басқа органдарына тікелей әсер ету деңгейін анықтау өзекті мәселелердің 
біріне айналған. 

Жүрек функциясына арналған профилактикалық массаж жүрек меридианы орналасқан аудандарға 
жасалады, яғни екі қол, мойын, бұғанақ сүйегі орналасқан аудандарына жалпы және нүктелік массаж 
жасалады. Жасалатын массажға дейін және массаждан кейін белгілі органдармен байланысы болатын 
меридиандардың терідегі биоактивті нүктелерінің электрөткізгіштік көрсеткіштерін арнайы аспапта 
тіркеліп, оның статистикалық сараптамасы жасалуда. Әзірше, массаж алған адамдардың жақсы көңіл-
күйге бөленіп, жеңілденіп, жақсы сезім алғандары жайында мәліметтерді айтуға болады. 

